
Skýrsla stjórnar fyrir árið 2017 
 
 
Í stjórn FabEy voru á árinu: 
 

● Sigríður Huld Jónsdóttir VMA formaður 
● Benedikt Barðason VMA til 1. ágúst 2017 
● Anna María Jónsdóttir VMA frá 1. ágúst 2017  
● Valgeir Magnússon SÍMEY 
● Sigurður Steingrímsson NMI  
● Albertína F. Elíasdóttir Akureyrarbær  

 
 
Að rekstri FabEy standa VMA, SÍMEY, NMI og Akureyrarbær og er rekstur félagsins 
tryggður til 3ja ára. Á árinu var gengið frá samningi við Eyjafjarðasveit um framlög til 
þriggja ára og kemur því að rekstri smiðjunnar.  

   
Tilgangur félagsins er að vinna að undirbúningi og stofnun stafrænnar smiðju, Fab Lab, 
í Eyjafirði. Stefnt var á að hefja rekstur á miðju ári 2016 og reka hana í 3 ár. Það 
markmið náðist að mestu á árinu 2016 en formleg opnuð varð að bíða ársins 2017. 
Þann 3. febrúar 2017 var hin formlega opnun Fab Lab smiðjunnar að viðstöddum 
fulltrúum stofnaðila auk annarra gesta.  
 
Hæsta framlag fyrirtækja til tækjakaupa kom frá Norðurorku. Einnig lögðu tækjakaupum 
lið KEA, SS Byggir, Höldur og Byggiðn – stéttarfélag. 
 
FAB-LAB smiðjan á Akureyri er sú sjöunda á Íslandi. Þorsteinn Ingi Sigfússon, forstjóri 
Nýsköpunarmiðstöðvar Íslands, gat þess í ávarpi við opnunina á smiðjunni að hann 
hefði miklar væntingar til hennar, enda staðsett í Eyjafirði þar sem mannlíf væri 
fjölbreytt, menntun öflug og fjölþætt og sterkt atvinnulíf. 
 
Starfsemi Fab Lab í Eyjafirði  er rekinn í samræmi við áherslur Fab Charter 
stefnuyfirlýsingu um Fab Lab frá Fab Foundation og tengilið Fab Foundation hér á landi, 
Nýsköpunarmiðstöð Íslands. Með rekstri á stafrænni smiðju Fab Lab í Eyjafirði er stefnt 
á að auka þekkingu skólafólks og almennings á persónumiðaðri framleiðslu og 
stafrænum framleiðsluaðferðum. Verkefninu er ætlað að auka áhuga á verk- og 
tækninámi í grunn- og framhaldsskólum, auka almennt tæknilæsi og tæknivitund og efla 
hæfni til nýsköpunar í námi og atvinnulífi. Markmið verkefnisins er enn fremur að skapa 
vettvang fyrir nýsköpun og efla samkeppnishæfni fyrirtækja, menntastofnana og 
nemenda. 
 
Á árinu voru haldnir fjórir fundir stjórnar. Breytingar urðu á stjórn FabEy þar sem 
Benedikt Barðason fór í námsleyfi frá 1. ágúst og í hans stað kom Anna María 
Jónsdóttir aðstoðarskólameistari. Albertína Elísdóttir vék úr stjórn í lok árs og ekki var 
búið að skipa nýjan fulltrúa Akureyrarbæjar í lok árs 2017.  

https://myalbum.com/album/IoS0AHtFJHU6


Óverulegar breytingar voru gerðar á húsnæði smiðjunnar á árinu en lokið var við að 
setja upp hurð á milli aðalrýmis og stóra fræsarans sem er í sérrými.  
 
Kynningastarf er mikilvægur hluti af starfi smiðjunnar og hefur stjórnin unnið að því 
ásamt þeim stofnunum sem koma að rekstri FabEy og smiðjunnar. Mikilvægt er að festa 
starfið strax í sessi innan menntastofnanna hvort sem það er á grunnskólastigi, 
framhaldsskólastigi eða á háskólastigi. Námskeiðshald er stór liður í því.  
 
Skipulag á námskeiðum var unnið í samráði við SÍMEY og fyrsta námskeiðið fór af stað 
í desember 2016 fyrir þá sem höfðu einhverja þekkingu á Fab Lab og þá aðallega 
kennarar. Fyrsti formlegi námskeiðshópurinn á vegum SÍMEY mætti í fyrstu 
kennslustundina í byrjun febrúar. Jafnframt voru haldnar nokkrar kynningar fyrir kennara 
grunn- og framhaldsskóla á svæðinu til undirbúnings fyrir notkun grunn- og 
framhaldsskólanema á tækjum og tólum Fab Lab smiðjunnar. 
 
Alls voru haldin þrjár 80 klst. Fab Lab smiðjur og tvö 10 klst. smánámskeið sem voru í 
umsjón SÍMEY. Nemendur og kennarar úr fjórum áföngum  úr mismunandi deildum í 
VMA nýttu sér Fab Lab, þar á meðal nemendur í textílgreinum listnámsbrautar, 
nemendur í NÁSS- áfanga nýnema, nemendur í byggingagreinum og nemendur úr 
áfanganum llistir og menning á listnámsbraut.  
 
Boðið var upp á opin námskeið fyrir framhaldsskólakennara í VMA og MA. Mætingin var 
framar vonum hjá VMA og mættu 48 kennarar á stutt námskeið en einungis tveir úr MA. 
 
Almennar kynningar á Fab Lab voru tíðar fyrir grunnskóla á svæðinu. Kennarar og 
nemendur voru dugleir að koma og kynna sér aðstöðuna og úr því spratt m.a. 
samvinnuverkefni sem er samvalsáfangi nemenda í 9. og  10. bekk í grunnskólunum á 
Akureyri. Nemendur í Hrafnagilsskóla hafa verið mjög virkir og komu þrisvar sinnum á 
árinu í smiðjuna.  
Ýmsir aðrir hópar og stofnanir hafa jafnframt nýtt sér aðstöðuna og þar má nefna m.a. 
Roundtable, Rósenborg og Háskólann á Akureyri. 
 
Aðsókn í almenna opnu tíma í Fab Lab Akureyri hafa farið stigmagnandi á árinu. Það 
byrjaði rólega en eftir því sem leið á árið fjölgaði heimsóknum í opna tíma. Halda þarf 
frekar utan um skráningu gesta og hefur verkefnastjóri sett upp gestabók sem sýnir að 
aðsóknin hefur aukist. Á árinu 2017 voru skráðir gestir í opna tíma rúmlega 100.  
 
Gestbók Fab Lab smiðjunnar er á rafrænu formi í gegnum Google Forms. Þess má geta 
að þetta er einungis skráning í almenna opna tíma og þeir sem fá aðstoð við að læra á 
forrit og nýta sér vélarnar. Á árinu 2018 verður skráningin gerð markvissari bæði hvað 
varðar heimsóknir í almenna opna tíma, tímar sem skólar nýta og á námskeiðum.  
 
 
 
 



 
Fab Lab Eyjafjörður er hluti af Fab Lab Ísland og hefur verkefnastjóri fengið mikinn 
stuðning frá öðrum Fab Lab smiðjum um allt land. Er samstarfið afar mikilvægt fyrir alla 
aðila sem koma að Fab Lab smiðjum hér á landi og styrkir starfsemina og miðlun 
þekkingar. Haldnir eru reglulegir fjarfundir ásamt því að verkefnastjórar heimsækja 
hvorn annann.  
 
Á árinu fór verkefnastjóri í heimsókn til Sauðárkróks, Ísafjarðar, Reykjavíkur og 
Vestmannaeyjar. Hann tók þátt í FabCamp sem er árlegur viðburður á Ísafirði og tók 
þátt í NORA verkefni í Vestmannaeyjum þar sem nemendur frá Grænlandi, Svíþjóð, 
Danmörk og Finnlandi tóku þátt í Fab Lab námskeiðum í Vestmannaeyjum. 
 
Fjármögnun tækja gekk að mestu leiti upp á árinu 2016 og lokið var við innkaup á 
tækjum smiðjunnar að mestu leiti. Á árinu 2017 voru keyptar þær tölvur sem vantaði 
upp á en enn vantar um 2-3 milljónir til að klára það sem smiðjan þarfnast. Það er 
verkefni næsta árs að ná þeirri fjármögnun ásamt því að endurnýja rekstrarsamninga.  
 
Þetta annað ár í starfsemi smiðjunnar lofar góðu til framtíðar. Smiðjunni hefur verið 
sýndur mikill áhugi á meðal skólafólks, kennara og nemenda en einnig á meðal aðila í 
atvinnulífinu og á meðal almennings. Næg verkefni eru framundan fyrir stjórnina sem 
felast m.a. í því að styðja við verkefnastjóra og þau verkefni sem unnin eru í smiðjunni. 
Jafnframt þarf stjórnin að klára fjármögnun vegna tækjabúnaðar. Þá er það hlutverk 
stjórnar og aðila sem koma að rekstrinum að halda merkjum Fab Lab í Eyjafirði á lofti. 
 
Að lokum vil ég þakka afar ánægjulegt og gott samstarf við stjórnina og færi um leið 
þakkir til Jóns Þórs verkefnastjóra fyrir hans góða starf við að móta starfsemina og 
koma smiðjunni í það form sem hún er komin í. Þá ber að þakka allan þann áhuga og 
stuðning sem fyrirtæki og félög á svæðinu hafa sýnt smiðjunni.  
 
Flutt á ársfundi FabEy haldinn í húsnæði Nýsköpunarmiðstöðvarinnar á Akureyri 27. 
apríl  2018. 
 
Sigríður Huld Jónsdóttir 
Formaður stjórnar 
 
 
 


